Jut
Olo Iyoswo loso Jut

Mti'mokumentisofoho.
Olo hungkuno somo'mjofoho.

Jisas ahwomomne'no nto simentiso sohonta
soswo teti'mji (30) teti-faifi'nji (35) nto
uyakolo'mentisopolikeno olo iyoswo loso Jut
mti'mokumentisofoho. I oso'no oso yofe
Jutiye so'nji Jutasiye so'nji afafoho. (Oso'no
Matiyu sohe engo 13, haningkano we'e 55
so'nji Mak sohe engo 6, honingkano we'e 3,
osopo Jisasiye hohmningkwa'wehwosamne'no

yofe hi'njoponoho.) I oso'no hofikoe
hunoso olenoho. Olo iyoswo loso Jisasiye
ningkwahwo mti'mokmentisofoho. Jut

a'amu  Jisasimo iningkunyo somne'no
mti'mokumentisofoho. Iyoswo hiloso a'amu
ango ntiponjomne'no mti'mokumentisotikeno.
0O'o, nakwo huno monayofoho. Olo iyoswo
lomjo hungkuno stmo'mjoso olenoho.

Sekwo nakwo simeho hi'ntnnonohinoso aho
yokumpohn'nyo kemokosyohumafikuji a'amu

hwayo hungkuno'njo sohwafe hungkuno
somo nupa'ningkutoho. Jut ose ulimonto
mti'mokumentisofoho. (Hungkuno hiso
Jut honingkano we'e 3 osopo weho.)
Oso'no olo iyoswo hiloso ntipo humanto
mti'mokumentisotikeno. Ango kako nohumanto
olo 1iyoswo loso mti'mokumentiso so'no
malinyofoho. Oso'no olo hungkuno homo lomo

atofo lihwasi tifi uningkohwano.

1 Ngko Jut sohwo'ni Jisas Kilaisiye syoho
ulohofiyo Jemisiye koningkwa'we hwo'nyoho.
Anituye a'amu soku ngko olo iyoswo loso
sekwo a'amu Anitu sehwosopeehoningki
iningkamentohofo sokune'no mti'mokalokweno.
Mpohwo Anitu simeho engo sejopahoningki Jisas
Kilais kako sekumo wopingo semokosyohumaho.
2 Anitu kako sekune'no_ hitoho ulofihwoso'no
simeho pompenjiyo so'nji simeho hitoho so'nji
wosejapono. Oso hiso sejaposo so'no engo
imo'nyo'ne'enji Anitumo jomo ulalokweno.

Kilais Jisasiye hungkuno somne'no hwasyo
hungkuno lutihwawo'ningkohofo sofe hungkuno-
foho.

3Nje a'amu soku, simo'mo ngko huno pi'ningo
syafisyonji Anitu kako asomo netimayo'neso
sekune'no iyoswo mti'mokumne'enji i olohonta
nom'ne hungkuno mti'mokalokweno. Nakwo
Jisas Kilaisimo simeho hi'ntnnono uyaso

hn'nimo Anitu kako asomo wonetima'mtonoho.
Oso hungkuno Anitu nejapmmentisoso sekwo

syoho yokumpohn'nyo ikuji simeho hi'ntnnono
uyalokwofo soku, sekwo aho yokumpohn'nyo
fikemokosyohumamno. Oso'no sekwo nom'ne
hungkuno hwasyo somo nupa'ningkutoho. O'o,
hungkuno hwasyo homo somo filommjahumno.
4 A'amu fehohnjo Anitumne'no sekwo'nji
uhu'mokontifi humentaningkofi a'amu
fehohnjoso hofiko nom'ne huno so'nji
hiyaso motohusosyohumantifi hofiko poji
ehumamentohofofoho. A'lamu hiso hofiko



Jut 5 iii Jut 7

ole lalokwofo, Anitu kako nakumo wopingo
naloho'mentiso so'no nakwo kakine'no iyoho
monaningkiyohoho. Yo'mayo wonyo nakwoe
simeho uyimo lososo u uyihwono. Anitu
kako simeho nejopalokuso sohwo kako tohino
monejaponehoho. Ose lalokwofo sohwa nakwoe
Hwe Engo Jisas Kilaisimne'no hofiko hohujo
ikinjao'mentohofofoho. Hohonta a'amu Anituye
hungkuno mti'mokumentohofo sohwa olo
a'amu lohwamne'no ole mti'mokumentohofo,
Oso a'amuso wonyofoho. Hofiko tikanomo
ufitnnefoho. Ose mti'mokumentohofofoho.

5> A'amu oso yahino'njo somne'no sekwo nto
upa'nimentohofofoho. I oso'no ngko sekwoe
huno somo huno apa'no wasefohoto'mne'no
yohono. A'amu Isilael somo nakwoe Hwe
Engo hofikimo Ijip mta'ni utimanto olopono
utimotapmmentisofoho. Oseso hwe moya'mi
Isilael  fehohnjoso  hofiko = Anitumne'no
nakwolaho lontifi hohujo ikinjimofahoningkofi
Anitu kako hofikimo poyo umokumentisofoho.
6 Nom'ne so'no huno fisyafihupmno. A'amu
ahwomomjo fehohnjoso o0so syoho Anitu
uyimentiso somne'no hahn'nyo yontifi hofikoe
ahwomomjo pone uliko'ma'mentohofofoho.

Oseso _ Anitu kako hofikimo ahwomo
nano'nji intofonto sikwo'mjoho engo so'mo

intofohumati'mentisofoho. Hofiko oso ahwomo
nano homo somta'nmi misthuto'nifitnnehofo.
Oso hopo sopo nohumafikuji hofiko Anituye

Sikuno Engo somo hungkuno ikwolofo'ne so'no
hontohumalofo. 7 Ou, sekwo nom'ne so'no
fisyafihupmno.  A'amu Soutom Ngkumoula



Jut 8 iv Jut 10

so'nji nom'ne pone mofone soponjo so'nji
hofiko a'amu ahwomomjo sohwa a'mohufo
imentohofo hopa imentohofofoho. Oso'nji hofiko
kifosyoho'nji loho'nimotofofoho. Oseso Anitu
kako hofikoe honingkano wonyo somne'no
tohino engo uyimentisofoho. Oso tohino hiso
hofiko tohomo ne'no humentaningkofi tohino
umnalofoho. A'amu osomne'no syofisyontani
iyoho neningkahoningki nakwo huno ole nayohi,
A'amu honingkano wonyo yiwo'ningkohofoso
tohino engo womantifeho.

8 I olohonta oso a'amu sekwo'nji
uhu'mokuwo'ningkohofoso hofiko oso yahino
hiso pa'nyo yalokwofo. Yo'mayo wojo
uhwonontifi o0so mta'ni yokumpohn'nyo
tipemantifi ~ hofikoe  a'apahomo  wonyo
loho'niwo'ningkohofofoho. Oseso hofiko
nakwoe Hwe Engo sohumo yokumpohn'nyo
ulohofontifi a'amu ahwomomjo wonyoangkafo
somo sitofo uliwo'ningkohofofoho. 9 Anituye
a'amu ahwomo mta'ango simo'mjo sohwo
Maikel oso hwo'nji kako Seten'nji siko Mousesiye
pijafoso mayo'ne yoka hnnimentisiyefoho.
Siko o0so yoka hungkunoso nohnnonji
Seten kako Maikelimo sitofo ulahoningki
oso'no Maikel kako Setenimo sitofo aku
mulimentisofoho. O'o, olo'mohini ulimento,
Hwe Engo Anitu sohwo kako kikimo yoka
hungkuno wakilono. Oso'nohini ulimentisofoho.
10T oso a'amu huhwo sohwa hofiko sekwo'nji
humalofo sohwa hofiko yo'mayo hwapingo
ne so'mo huno nto'no muyahoningki hofiko
sitofo hungkuno liwo'ningkohofofoho. Oso

a'amu yahu pa'nyo sohwa hofiko hofikoe
a'apahomnohini syafisyontifi hofiko yo'mayo

wonyoso  iwo'ningkohofofoho. Oso'no
hofiko  nihu'nahone wonyo imo'nnyoso
tikanomnefoho. 11 Hofiko tohino engo

mapitnnefoho. A'amuso hofiko Atamiye hwomu
Kein kako koningkwa'wehumo fonjahumentiso
0so hwoe yahinoso mantifi yalokwofo. U
nom'nihwo Mpelam sohwo kako hamniyoho
engo ma'mne'ento kako a'amu Isilael somo
hwasyo honingkanomo ipemotamentisofoho.
Oso pa'nyoso olo a'amu lohwa yalokwofo.
U  nom'nihwo Koula kako Anitumne'no
yokumpohn'nyo imo'nimentiso pa'nyoso olo
a'amu lohwa yalokwofo. Oso'no Anitu kako
hofikimo fonjasyonefoho.

12 Sekwo Anituye a'amu ne soku sekwo
simeho afa iningkuji nom'ne a'amumne'no
wasemo'nono. 0Oso'no sekwo nuhu'mokontifi
wopayo nontifi Jisasimne'no syafisiyo'ne
wopayo'nji mijo'nji nyo sohonta hofiko wonyo
so'nji sekwo'nji nuhu'mokontifi oso uhu'mingo
homo somo wonyo imokuwo'ningkohofofoho.
Hwapingoso hofikoe honingkano wonyo
somne'no  wonimango  muningkahoningki
hunoso hofikine'nohini syafihu'nontifi
wopayo niwo'ningkohofofoho. I oso'no

hofiko nom'ne a'amu _somne'no huno
monosyafihu'niwo'ningkiyohofo. ~A'amu hiso

olo pa'nyofoho. Hwaho hoho'm hoho'minnyo
sohwo kako ifoyo'no hontohumanteso himo
kako ifoyo ane'njo sohwo nopahoningki ifoyo
masiyo'njo yahoningki ifofo nihu'nahone

motole'ofalofoho. Oso a'amu_hiso hofiko
oso himo ifoyo ane'mjo sohwo pa'nyo
hwafoho. Ne anefoho. U nom'ne hungkuno
upa'nimno. Oso a'amu sohwa hofiko o0so
iyo kakoe sikuno somo ipisayo into'nyo
sohonta ne ane imo'nyo oso pa'nyo hwafoho.
Oseso iyo hiso kakwo'yohwo kako pmpongo
hi'nji yofihwosi tohomo ho'nayofonefoho.
Oso a'amu hiso o0so pa'nyofoho. 13 Oso
a'amu oseso hofiko hofikoe honingkano
wonyo somne'no wonimango munyo'njoso
utihwa'nyopo yontifi hofiko olo pa'nyofoho.
Mijo ifofayo yonto vyo'mayo hintalinyo
ifohuljjisyafihwo'ningkiso pa'nyo hwafoho.
Hofiko hntokwaliyo ifufosonto sikwo'mjoho'mo
imo'naofiwo'ningkiso pa'nyofoho. Anitu
kako o0so a'amu homo somne'no hofiko'ne
nohumafitnne'ento ango nihu'no sikwo'mjohoso
nto'no esyohumamentisofoho. Oso hopo sopo
hofiko ne'no nohumantokutnnefoho.

Hofiko honingkano wonyomne'no tohino engo
mapitnnefoho.

14 Atamiye imu sohwa mjimo'nimopontifi
aho fehohnjo hopi'nono imo'nonto nom'ne

mta'ni  hufa'u imo'nimentiso sohonta
Inouk humamojofoho. Oso a'amu huhwo

sohwamne'no kako Anituye hungkuno ole
limento, Hwe Engo sohwo kako kakoe
a'amu ahwomomjo pi'ningo engo so'nji
motapiso uhwoningkohefoho. 15 Alamu
Jisasiye hungkunomo tifi miningkayo'njo somo
hungkuno ikwolofo'ne sopono uhwajonefoho.
Oso a'amu huhwo sohwa hofiko Anitumne'no



Jut 16 vii Jut 19

hohujo ikinjaofontifi honingkano nihu'no
wonyo yontifi Anitumo sitofo hungkuno nihu'no
wonyo uliwo'ningkohofofoho. 0Oso'no hofiko
hofikoe yahino wonyomne'no tohino engo

womantifeho. 16 Alamu huhwo sohwamo
yo'mayo u'mante so'mo nakwolaho lontifi

wonyo hungkuno liwo'ningkohofofoho. Nom'ne
a'amu sohwamne'no hofiko hwasyo hungkuno
somjiliwo'ningkohofofoho. Oso a'amu huhwo
sohwa hofiko oso honingkano wonyo homo
somne'no hofikoe simeho fefoyo uyahoningki
0s0 homo somo iningkawowo'ningkohofofoho.
Oso a'amu huhwo sohwa hofiko hofikoe yofe
woho'nomo'nano lontifi hofiko mango engo
liwo'ningkohofofoho. 0Oso a'amu hiso hofiko
nom'ne a'amu somta'ni hofikoe yo'mayoso siki
mayo'ne afofo hungkuno uliwo'ningkohofofoho.

Sekwo  Anituye  hungkunomo  simeho
hi'ntnnono  uyikuji  aho  yokumpohn'nyo
fikemokosyohumamno.

17 1T oseso Anituye a'amu kakoe hungkuno
liku'mofiwo'ningkohofo (apousel) sohwa
hungkuno selimentohofo so'no huno
fisyafthupmno. 18 Hofiko sekumo ole
selimentohofi, Stkuno moi'wo imo'noso sohonta
a'amu hofiko i'mofapikuji Anituye hungkuno
somne'no tikafo jifitnnefoho. Hofiko Anituye
hungkuno somne'no hohujo ikinjaofikuji
honingkano wonyo somne'no hofikoe simeho
fefoyo uyonefoho. Ose selimentohofofoho.
19 A'amu hiso hofiko Anituye Towahuno ane
nohumantifi hofiko yo'mayo hwahoponjo

so'mohini syafisyontifi hwasyo hungkuno
losetthwawo'ningkohofofoho. Sekwo o0so
hwasyo hungkuno hiso nupa'nontifi husilo
husilofo lohofalokwofo.

20 U sekwo nje a'amu soku, sekwo o0so
yahinoso ikutoho. O'o, sekwo sekwoe simeho
hi'ntnnono kiho'maso wopingo'nohini Anitumo
uyalokwofoso yokumpohn'nyo fisosofito'nimno.
Anituye Towahuno Wopingo kako sekumo kakoe
yokumpohn'nyo sejapeso so'no sekwoe simeho
mo'mo yo'mayo Mpohwo wonejapono likuji
0s0 homo somne'no Mpohumo jomo ulimno.
21 Sekwo nohumafikuji Anitu sekumne'no hitoho
ulofiwo'ningkiso so'no huno ne'no syafisyikuji
0so0 huno homo somo aho yokumpohn'nyo
fikemokosyohumamno. Sekwo  osopo
nohumafikuji nakwoe Hwe Engo Jisas Kilaisiye
hitoho engoso ujo ehontojwasiyo'ne sikuno so'no
fohontohumamno. Nohontohumafikujo'no kako
songo ne'no humayoso wosejapmmontonoho.
22 Alamu hofiko Anituye hungkunomne'no
huno ito'no  mosyafisiyo'njo  somne'no
hitoho selofihwoso'no Anituye honingkano
tipemayo'neso ufo'mapmno. 23 Alamu

tikanomo walokwofo somo sekwo hofikimo
komo'no utimapmno. Nutimafikuji sekwo

hofikimo ufo'mapmno. A'amu honingkano
wonyo'njo somne'no hitoho selofihwoso'no
sekwo Anituye honingkanomo tipemayo'ne
hofikimo ufo'mapmno. Nufo'mafikuji hofikimo
wopingo ulohopmno. I oso'no sekwo hofikoe
honingkano wonyo somne'no i'waho nto'no
fiyimno. Oso honingkano wonyo kiho'njo homo

somo ipenemotafitnnoho likuji i'waho fiyimno.

Jut kako Anituye yofe ho'noma’mentisofoho.

24 Anitu kako sekwo mopiwasiyo'ne nto'no
semokosyohumayoso hoponoho. Yo'mayo
Jisas Kilais sekumo seloho'mentiso so'no
sekwo honingkano wonyo ane'njo kakoe ango
wonyoangkafo sopo kako humaso hopo sopo
motasesiyoso hoponoho. 0Oso'no sekwo osopo
kako'nji nohumafikuji simonyo engo uyantifeho.
25 Nakwoe Anitu nihu'no anga'mohino sohwo
kako yo'mayo nakwoe Hwe Engo Jisas Kilais

naloho'mentiso so'no asomo netimane hweho.
Oso'no nakwo kakoe yofe woho'nomano. Kako

nakumo nemokosyohumayoso nakwoe Hwe
Engo ne hweho. Kako yo'mayo hopi'nonohino
somo huli'mokomokosyohumawo'ningkiso
sohwo kako o0so yo'mayo homo somo
kakoe yokumpohn'nyoso  hwofilo'nnyo'njo
hweho. Kako simo'mta'ango sohwo ne'no
mjohumamopihwosi olohonta ne'no humahwosi
hwangku kako ne'no mjohumamiwene
hweho. Oso'no engolopohamo kakoe yofe

woho'nomehwano.
Olo hungkuno loso nehopeho. Ngko Juti'ni

mti'mokohono. Hungkuno osohopeho.

